Nafarroako Parlamentuko Mahaiak, 2016ko maiatzaren 16an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Miren Aranoa Astigarraga andreak aurkeztutako galdera, musika-irakaskuntzak ematen dituzten udalerriekiko hitzarmenak bermatzeko konpromisoari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko maiatzaren 16an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeari atxikitako foru parlamentari Miren Aranoa Astigarraga andreak, ondoko galdera aurkezten du, Nafarroako Gobernuak Osoko Bilkuran ahoz erantzun dezan:

Kontuan harturik udaletako musika eskolek eta haiek finantzatzen dituzten udalek gaur egun duten egoera, eta ikusirik programa-akordioan konpromiso bat jasotzen dela musika irakaskuntzak ematen dituzten udalerriekiko hitzarmenak bermatzeko, jakin nahi dugu nolako urratsak egin dituen edo eginen dituen Nafarroako Gobernuak, aipatu helburua betetzeko.

Iruñean, 2016ko maiatzaren 12an

Foru parlamentaria: Miren Aranoa Astigarraga

